
(Tillie Martinussen, Inatsisartunut ilaasortaq, Samarbejdspartiet) 

Uunga siunnersuut: Meeqqanut tapiissutit pillugit Inatsisartut inatsisaata allanngortinnera pillugu 

Inatsisartut inatsisaat nr. xx, xx. xxx 2018-imeersoq  

(Naatsorsuinermut periaaseq nutaaq, aningaasarsiat akileraarutaasussat maannakkorpiaq aningaasarsianit 

taarserneqarput aamma procenti aaqqiissutissaq atorlugu meeqqanut tapiissutit aaqqiivigineqartarneri) 

(Isumaginninnermut Inatsisinillu Atuutsitsinermut Naalakkersuisoq)  

 (Isumaginninnermut Inatsisinillu Atuutsitsinermut Naalakkersuisoq)  

Siullermeerneqarnera 

Ullormut oqaluuserisassani oqaatigineqartutut siunnersuummi uani pineqarpoq oqaatsitigut naqqiineq. 

Taamakkaluartorli Suleqatigiissitsisut oqaaseqarnissaminnut noqissanngillat.  

Paragrafimi siullermi atuarneqarsinnaavoq, issuaaneq aallartippoq": § 17, imm. 2 naapertorlugu, 

tunngaviusumik pensionisiat appartinneqassapput, siusinaartumik pensionisiallip ukiumut tamarmiusunik 

piffissami pineqartumi isertitaasa, siusinaartumik pensionisiat, utoqqalinersiat pensionisiallu Inunnut 

Isumaginninnikkut isumannaallisaaneq pillugu Nunat Avannarliit isumaqatigiissutaat malillugu 

akiliutigineqarsimasut, ilanngunnagit, 28.000 kr.-t, qaffasinnerpaamik pensionisiat 50 %-ii ilanngullugit, 

sinnerpatigit".  

Tunngaviusumik pensionisiat paasissutissat pissarsiarineqarsinnaasut naapertorlugit annerpaamik 

amerlassuseqarput 110.664 koruuninik ukiumut tassa qaammammut 9.222 koruunit, qeqqaniittut 

annertussuseqarput 73.776 koruuninik tassa qaammamut 6.148 koruuninik, appasinnerpaallu ukiumut 

aningaasartaqarput 55.332 koruuninik, qaammammut 4.611 koruunit.  

Matunami siunnersuummi siunnersuutigineqarpoq pensionisiat appartinneqarnissaat, pensionisteq 

pensionisiaqarnermi saniatigut ukiumut isertitaqartarsimappat 28.000 koruuninik ilanngullugit 



 

pensionisiarineqartartut qaffasinnerpaat affaat. Tassa 2.333 koruunit qaammammut ilanngullugit 4.611 

koruunit.  

Tassani taamaalilluni pisortanit  akuerineqarpoq innuttaasut ilaasa piitsutut inuunissaat. Matumani 

siunnersuummi taamaasilluni kissaatigineqartutut oqaatigineqarpoq inuiaqatigiinni aningaasaqarnikkut 

assigiinngissuseq attatiinnarneqassasoq.  

Eqqarsaatingingaanni Kalaallit Nunaat inuerukkiartortoq eqqarsarnanngitsuunngilaq siusinaartumik 

pensionisiat allanngortinneqarnerat pensionisiat ikiliartortussanngorlugit.  

 

Inernera?  

 

      

 


